
TEXNOLOGIYALARINING 
AHAMIYATI
Abduraximova Dilora Karimovna

Annotatsiya: maqola zamonaviy moliya tizimining “yashil moliyaviy texnologiyalari” deb nomlangan faol rivojlanayotgan 
va ayni paytda kam o‘rganilgan hodisasiga bag‘ishlangan. Maqolaning maqsadi yashil moliya ekotizimining tarkibiy qismi 
sifatida yashil moliyaviy texnolgiyalar imkoniyatlarini muhokama qilish va asoslash, shu jumladan, barqaror rivojlanishga 
qaratilgan loyihalarni moliyalashtirish sohasidagi investitsiya xususiyatlarini ko‘rib chiqishdan iborat.

Kalit so‘zlar: raqamli bank ekosistemasi, yashil moliya, yashil moliyaviy texnologiyalar, barqaror rivojlanish, kraud-tex-
nologiyalar, kraudfanding..
Abstract: the article is devoted to the actively developing and at the same time little-studied phenomenon of the modern 
financial system called “green financial technologies”. The purpose of the article is to discuss and substantiate the pos-
sibilities of green financial technologies as a component of the green finance ecosystem, including the consideration of 
investment features in the field of financing projects aimed at sustainable development.

Key words: digital banking ecosystem, green finance, green financial technologies, sustainable development, crowd 
technologies, crowdfunding.
Аннотация: статья посвящена активно развивающемуся и в то же время малоизученному явлению современной 
финансовой системы под названием «зеленые финансовые технологии». Цель статьи - обсуждение и обоснова-
ние возможностей зеленых финансовых технологий как компонента экосистемы зеленых финансов, в том числе 
рассмотрение особенностей инвестирования в сфере финансирования проектов, направленных на устойчивое 
развитие.

Ключевые слова: экосистема цифрового банкинга, зеленые финансы, зеленые финансовые технологии, устойчи-
вое развитие, крауд-технологии, краудфандинг.

K I R I S H
Jahondagi raqamli iqtisodiyotga o‘tish sharoitida globolizatsiya jarayonini asosiy jadallashtiruvchi omillar-

dan biri bu rivojlangan va rivojlanayotgan mamlakatlar tomonidan o‘z texnologik bazalalarini yangilagan holda 
iqtisodiyotda ishlab chiqarish samaradorligini va raqobatbardoshligini oshirish bilan bir qatorda insonlar hayot 
sifatini va yashash sharoitlarini yaxshilashga erishishlari lozim. Bu maqsadga erishishda mamlakatlar iqtisodiy 
rivojlaninshning “yashil” iqtisodiyot modelini tanlayaptilar, chunki aynan mazkur model tamoyillari iqtisodiy o‘sish 
bilan birgalikda tabiiy boyliklardan samarali va ratsional foydalanish, atrof-muhitga va ekologik muvozanatga 
salbiy ta’sir ko‘rsatmaydigan sanoat va ishlab chiqarishga urg‘u beriladi. Ammo “yashil” iqtisodiyotga o‘tish katta 
hajmdagi resurslarni, xususan, moliyaviy resurslarni ham talab etadi.

Mazkur model O‘zbekiston uchun ham aktual bo‘lib, uni keng joriy etish maqsadida “2019–2030-yillar davri-
da O‘zbekiston Respublikasining “yashil” iqtisodiyotga o‘tish strategiyasi” qabul qilindi1. Mazkur strategiyaga 
ko‘ra banklar tomonidan “Yashil iqtisodiyot”ga investitsiyalar kiritishni rag‘batlantirishga alohida e’tibor qartilgan.

Bugungi raqamli iqtisodiyotga o‘tish sharoitida hukumat yetakchiligida bank tizimi transformatsiyasi amal-
ga oshirilmoqda. Bunda mijozlarga sifatli, arzon va tezkor bank xizmatlari taklif qilish uchun keng moliyaviy 
texnologiyalardan foydalanilib kelinmoqda. Xususan, milliy banklar tomonidan moliyaviy texnologiyalar bilan 
takomillashtirilgan “yashil” kreditlash tizimilari joriy etilmoqda.

Maqola adbiyotlar sharhi, tahlil va natijalar muhokamasi, xulosa va takliflar hamda adabiyotlar sharhidan 
iborat

1 O‘zbekiston Respublikasi Prezidentining 04.10.2019-yildagi “2019–2030-yillar davrida O‘zbekiston Respublikasining “yashil” iqtisodi-
yotga o‘tish strategiyasini tasdiqlash to‘g‘risida” PQ-4477-sonli qarori 

YA D A B I Y O T L A R  S H A R H I
O‘tgan asrlarda ko‘p mamalakatlar, odatda, “yashil” iqtisodiyot tamoyillariga amal qilgan holda iqtisodiy 

o‘sishga erishish juda murakkab deb hisoblashar edi2.
Iqtisodiy hamkorlik va rivojlanish tashkiloti tomonidan olib borilgan tadqiqotlar shuni ko‘rsatmoqdaki, yashil 

iqtisodiyot tamoyillariga asosan iqtisodiy jarayonlarning yo‘lga qo‘yilishi ekologik holatni yaxshilash bilan birga, 
moddiy boyliklardan samarali foydalanish orqali iqtisodiy samarani oshirishga imkon beradi3.

Rivojlanayotgan mamlakatlar, shuningdek, tez rivojlanayotgan shaharlarda suv va sanitariya loyihalarini 
moliyalashtirishga muhtoj, kam ta’minlangan yirik mamlakatlar sog‘liqni saqlash va ta’lim tizimini kengaytirish-
lari kerak4.

Dunyo qayta tiklanuvchi energiya tizimlari, ekologik transport texnologiyalari, iqlim o‘zgarishini bartaraf 
etish bo‘yicha tadqiqotlar olib borish, chiqindilarni kamaytirish, shuningdek, muhtojlik va tengsizlikka barham 
berishi dastur va boshqaruv strategiyasini ishlab chiqishga katta sarmoyalarni jalb qilishga yuqori ehtiyoji 
mavjud. Bu kabi loyihalar nafaqat tashkiliy shakliga ko‘ra farqlarga ega, balki sarmoyalarni jalb qilish uchun 
qo‘llanilayotgan moliyaviy instrumentlarga xos bo‘lgan risklarni ham samarali boshqarishi talab etiladi5. 

Moliyaviy barqarorlashtirish kengashi tomonidan olib borilgan tadqiqotlar esa, moliyaviy texnologiyalarini 
kiritish orqali yaratilagan moliyaviy innovatsiyalar nafaqat kompaniyalar biznes modellariga, balki moliya insti-
tutlari va moliya bozorlariga juda sezirlarli ta’siri mavjudligini ko‘rsatmoqda6. 

So‘nggi yillarda yashil iqtisodiyot va yashil investitsiya loyihalarini yetarli darajada moliyalashtirmaslik mua-
mmolari va sabablarini aniqlash bo‘yicha turli tadqiqotlar o‘tkazildi. Tadqiqot ma’lumotlarida asosiy to‘siqlardan 
biri yashil loyihalarning investitsion jozibadorligining yo‘qligi bo‘lib, bu yuqori xavflar, texnologiyalarning yangili-
gi, loyihani amalga oshirishning uzoq muddatlari bilan bog‘liq. Hadas-Dyduch M., Puszer B. va boshq. kapitalni 
safarbar qilish, yashil moliya bozorini rivojlantirish, investorlarning talabi, obro‘li imtiyozlar kabi yashil obligatsi-
yalar chiqarilishini kengaytirish uchun eng muhim imtiyozlarni belgilaydi7.

Ko‘pgina tadqiqotlar davlatning yashil iqtisodiyot va yashil moliya rivojlanishidagi muhim va muhim rolini 
ta’kidlaydi. Shunday qilib, yashil moliyani davlat tomonidan qo‘llab-quvvatlash tajribasini o‘rganish, banklarning 
yashil loyihalarni moliyalashtirish uchun kapital jalb qilish imkoniyatlarini kengaytirish natijalari Chjan M. va 
boshq. (2022)8.

Quyida “yashil iqtisodiyot”ni moliyalashtirishda qo‘llaniladigan ayrim moliya texnologiyalari turlarini ko‘rib 
chiqamiz. 

Ulardan eng keng tarqalgan turlaridan biri bu kraud-texnolgiyalardir (Crowd – ingliz tilidan “omma” deya 
tarjima qilinadi).

Kraud-texnologiyalarning bazaviy texnologiyasi kraudsorsing (crowdsourcing) bo‘lib, ochiq va juda tez hajman 
o‘sib boruvchi internet foydalanuvchilar guruhi tomonidan alohida shaxs yoki tashkilotlarga tovar, xizmat, g‘oya 
va moliyaviy mablag‘lar yetkazish usulidir9.

Kraudfanding platformalari – qadriyatlarni targ‘ib qilish geografiyasini rivojlantirish uchun instrumenlarni 
taqdim etuvchi virtual platformalardir10.

T A H L I L  V A  N A T I J A L A R  M U H O K A M A S I
Barqaror rivojlanish yo‘lidagi ilk tizimli qadam 2014–2015-yillarda “BMTning atrof-muhit dasturi” (“United 

Nations Environment Programme” – UNEP) tashabbusi bilan kapitalni yashil iqtisodiyotga jalb qilish maqsadida 
moliya tizimining barqarorligini o‘rganish bo‘ldi11.

2 Gro Hariem Brundtland (Chairman) World Commission on environment and development Environmental Policy and Law/Volume 14, 
Issue 1, March 1985, Pages 26–30

3 OECD, 2009. Declaration on Green Growth. OECD Meeting of the Council. Ou, J.J.-R., 2012. Construction of green competitiveness 
analysis index: a case study of export procession zone. Int. J. Electron. Bus. Manag. 10, 140–148.

4 Sachs J.D., Thye W.W., Yoshino N., Taghizadeh-Hesary F. (2019) Why Is Green Finance Important? ADBI Working Paper. Tokyo, Asian 
Development Bank Institute. 917 p. URL: https://www.adb.org/publications/why-green-finance-important (data obraщeniya: 07.12.2019)

5 Pishchulov G.V., Richter K.K., Pakhomova N.V., Tsenzharik M.K. (2018) A circular economy perspective on sustainable supply chain 
management: an updated survey. St Petersburg University Journal of Economic Studies, vol. 34, iss. 2, pp. 267–297. https://doi.
org/10.21638/11701/spbu05.2018.204

6 FSB, 2016. Describing the Landscape and a Framework for Analysis. Research Report. March. 
7 Hadas-Dyduch M., Puszer B., Czech M., Cichy J. Green Bonds as an Instrument for Financing Ecological Investment in the V4 Coun-

tries. // Sustainability (Switzerland). – Vol. 14. – Is. 19. – http://doi.org/10.3390/su141912188 (дата обращения: 14.02.23)
8 Zhang M., Zhang C., Li F., Liu Z. Green Finance as an Institutional Mechanism to Direct the Belt and Road Initiative towards Sustainability: 

The Case of China. // Sustainability (Switzerland). – Vol. 14. – Is. 10. – http://doi.org/10.3390/su14106164 (дата обращения: 14.02.23)
9 Schenk E., Guittard C. (2009) Crowdsourcing What can be Outsourced to the Crowd and Why. URL: https:// www.researchgate.net/

publication/40270166_Crowdsourcing_What_can_be_Outsourced_to_the_Crowd_and_Why
10 Agrawal A., Catalini C., Goldfarb A. (2011) The Geography of Crowdfunding. National Bureau of Economic Research. Cambridge, 

MA, USA. URL: https://www.nber.org/papers/w16820.
11 The financial system we need /  UNEP, 2015. URL: https://unepinquiry.org/wp-content/ uploads/2015/11/The_Financial_System_

We_Need_EN.pdf (data obraщeniya: 18.11.2019).



98

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, iyun.  № 6-son.
IQ

T
IS

O
D

IY
O

T
Э
К
О
Н
О
М
И
К
А

E
C

O
N

O
M

Y Ammo Global “yashil” rivojlanish indeksi (GYaRI) ma’lumotlari shuni ko‘rsatmoqdaki, bugungi kungacha 
O‘zbekistonda “yashil” iqtisodiyot yaratish yo‘lida amalga oshirilgan chora-tadbirlar yetarlicha hali samara ber-
magan12.

1 - j a d v a l: Global “yashil” rivojlanish indeksi va YaIM o‘sish ko‘rsatkichlari taqqoslama tahlili13

Mamlakat nomi GGI 2022-yil uchun 2022-yil uchun renking YaIM o‘sishi
Shvetsiya 0,888 1 5,1
Norvegiya 0,863 2 3,9
Daniya 0,829 3 4,9
Shveytsariya 0,825 4 4,2
Fransiya 0,792 5 6,8
Qozog‘iston 0,444 111 4,3
Qirg‘iziston 0,427 121 3,6
Tojikiston 0,402 130 9,2
O‘zbekiston 0,300 156 7,4
Turkmaniston 0,264 159 –

1-jadval ma’lumotlari shuni ko‘rsatmoqdaki, mazkur GYaRI bo‘yicha aynan rivojlangan mamlakatlar ye-
takchilik qilmoqda. Ammo bu borada ham muzokaralar mavjud. Ya’ni ularning iqtisodiy rivojlanishi va bu yashil 
iqtisodiyot joriy qilinishining sababimi yoki oqibati. Shuningdek mazkur jadvalda Markaziy Osiyo mamlakatlari 
GYaRI darajasi va Jahon banki tomonidan taqdim etilgan 2021-yil yakuni bo‘yicha YaIM yillik o‘sish darajasi 
ko‘rsatkichlari keltirilgan. Ushbu ko‘rsatkichlar albatta bir qarashda YaIM o‘sish darajasi va yashil iqtisodiyot 
darajasi o‘rtasidagi bog‘liqlikni inkor qilmoqda. Bunda eng asosiysi, O‘zbekiston mazkur indeks hisoblanadigan 
160 ta mamlakat ichida (Markaziy Osiyo mamlakatlari ichida Qozog‘iston, Qirg‘iziston va Tojikistondan keyingi 
o‘rinda) 156-o‘rinni egallayotlanligi achinarli hol. 

Shu sababdan ham bu sohaga alohida e’tibor berilishi va moliyalashtirish darajasini oshirib borilishini talab 
etadi.

Shuningdek, COVID-19 pandemiyasi onlayn kraudfanding platformalarining yuqori ahamiyatini ko‘rsatdi, 
uning qulayligi va qamrovi tufayli COVID-19 ga qarshi kurashda tashkiliy va tibbiy yordamni hamda ilmiy tad-
qiqotlarni moliyalashtirishga yordam beradigan kuchli vositaga aylandi.

Masalan, faqat GoFundMe.com platformasida 2020-yil 3–20-mart orqlig‘ida COVID-19 ning turli oqibat-
lariga qarshi kurashish uchun 1,5 mlrd AQSh doll. Miqdorida 1579 ta ommaviy yig‘imlar yig‘ish kampaniyalari 
tashkillashtirildi14. Kraudfanding, boshqa tarmoqlar singari, odatda pandemiyaning investitsiyalarga, investitsi-
yalar oqimiga va joriy loyihalarni amalga oshirishga salbiy ta’sirini boshdan kechirdi, kraudfanding platformalari, 
ijtimoiy tarmoqlar bilan bir qatorda, mahalliy va global darajadagi ijtimoiy ahamiyatga ega vazifalarni hal qilishda 
jamoatchilikning taqsimlangan ishtiroki uchun yagona xavfsiz format bo‘lib qoldi.

2 - j a d v a l: Jahonning eng yirik 3ta kraudfanding maydonlari bo‘yicha ma’lumotlar15

Maydon nomi Asosiy xususiyatlari Faoliyat hajmi

Kickstarter

Loyihalar turi: har qanday;
Platforma komissiyasi: to‘plangan mablag‘larning 5% i;
Asosiy modellari: mukofotlash (reward-based);
Yaratilgan manzil: Brooklyn, New York (AQSh)

2009-yildan beri 150 mingdan ortiq loy-
ihalar muvaffaqiyatli moliyalashtirildi, 
15 mln. kishi ishtirokida 3,9 mlrd. AQSh 
doll. yig‘ildi

Indiegogo

Loyihalar turi: har qanday;
Platforma komissiyasi: to‘plangan mablag‘larning 5% i;
Asosiy modellari: mukofotlash (reward-based);
Yaratilgan manzil: San Francisco, California (AQSh)

2008-yildan beri 800 mingdan ortiq loy-
ihalar muvaffaqiyatli moliyalashtirildi, 
235 ta mamlakatdan 3 mln. kishi ishtirok 
etdi

GoFundMe

Loyihalar turi: har qanday;
Platforma komissiyasi: to‘plangan mablag‘larning 5% i;
Asosiy modellari: xayriya (donation-based);
Yaratilgan manzil: Redwood, California (AQSh)

2010-yildan beri 5 mlrd. AQSh doll. Tur-
li loihalar uchun jalb qildi. Har oyda 140 
mln. AQSh doll.dan yuqori mablag‘larni 
jalb qiladi.

12 Dual Citizen LLC, a private U.S.-based consultancy New 2022 The Global Green Economy Index (GGEI) Results https://dualcitizen-
inc.com

13 Jahon banki va Dual Citizen LLC tomonidan taqdim etilgan ma’lumotlar asosida muallif tomonidan ishlab chiqildi.
14 Rajwa P., Hopen P., Mu L., Paradysz A., Wojnarowicz J., Gross C.P., Leapman M. S. (2020) Online Crowdfunding Response to Coro-

navirus Disease 2019. Journal of General Internal Medicine, vol. 1–3. https://doi.org/10.1007/s11606-020-05896-x
15 Jadval TechNavio Blog, CloudWays Blog manbalari ma’lumotlari asosida muallif tomonidan tuzildi.

Y1-jadval ma’lumotlari shuni ko‘rsatmoqdaki, dunyoning eng yirik Kickstarter, Indiegogo, GoFundMe kraud-
fanding platformalari asrimizning birinchi o‘n yiligi ohirida ommalashishni boshlagan bo‘lib, unda loyihalarning 
har qanday turlari uchun mablag‘ jalb qilish bilan shug‘ullanadi. Mazkur mablag‘lar internet tarmoqdari orqali 
dunyoning barcha mamlakatlari namoyandalari ishtirokida amalga oshirilishi mumkin. 

Fikrimizcha, turli maqsadlar uchun mablag jalb qilishning xilma-xilligi, investorlarning keng doirasi uchun 
jozibali sharoitlarni yaratishda moslashuvchanlik, shuningdek, turli xil huquqiy tizimlarda ishlaydigan kraud-
fanding platformalarining moslashuvchan va taqsimlangan (markazlashtirilmagan) mexanizmlari – bu asosiy 
evolyutsion afzalliklar. Ekotizim yondashuvini moliyalashtirish va amalga oshirish doirasida kraudfandingning 
potensial qo‘llanilishini belgilaydi

Ular amalga oshirgan loyihalar qatoriga “Yashil” kraudfanding loyihalari ham kiradi. 

3 - j a d v a l: “Yashil” kraudfandingning imkoniyat va cheklovlari
“Yashil” kraudfandingning mavjud muammolarni yechish 

imkoniyati “Yashil” kraudfandingdagi cheklovlar

● rivojlanishni moliyalashtirish-ning barcha manbalari o‘rtasida-
gi munosabatlarni, shuningdek, kraudfanding an’anaviy vosi-
talar uchun mavjud bo‘lmagan joylarni egallashi (masalan, ijti-
moiy tarmoq bilan birlashtirilishi va muammolarni hal qilishda 
mahalliy jamoalarni jalb qilishi mumkin) orqali barqaror moli-
yalashtirish maqsadlarining bir-birini to‘ldirishini kuchaytirish.;

● yashil kraudfandingni maxsus soliq tartibga solishni amalga 
oshirishda, shuningdek kraudfanding platformalari orqali tran-
zaksion xarajatlarni qayta taqsimlash va kamaytirishda jalb 
qilingan kapital qiymatini muntazam ravishda pasaytirish;

● investitsiyalarning ijtimoiy, ekologik va axloqiy tarkibiy qism-
larini hisobga olgan holda dunyoqarashning tarmoq tarqalishi 
tufayli qadriyatlarga asoslangan mas’uliyatli investitsiya va in-
vestitsiyalarga o‘tishni tezlashtirish.

● sayt va loyihani joylashtirish yurisdiksiyasi bilan 
bog‘liq valyuta va huquqiy moliyalashtirish chek-
lovlariga bog‘liqlik;

● kraudfanding maydonchasiga qarab moliyalashtirish 
maqsadlariga cheklovlar va cheklovlarning kuchli 
tarqalishi;

● infratuzilma loyihalari va Davlat-xususiy sheriklik/
Xalqaro xususiy huquq asosidagi loyihalarni kraud-
fanding bilan moliyalashtirish mexanizmlarining ish-
lab chiqilmaganligi;

● kraudfanding maydonlarida yashil kraudfanding so-
hasidagi yekspertlar hamjamiyatining zaif vakili;

● nazariy konsepsiyani ishlab chiqmaslik, milliy moli-
yaviy tizimlarga yashil kraudfandingni samarali amal-
ga oshirish masalalariga tadqiqot va tartibga solish-
ning yetarli yemasligi.

3-jadvalda “yashil” kraudfandingni qo‘llash orqali olinadigan imkoniyatlar va uni amalga oshirishdagi bir 
qator cheklovlar bo‘yicha ma’lumot keltirilgan. Bunda imkoniyat sifatida rivojlanishni moliyalashtirishning bar-
cha manbalari o‘rtasidagi munosabatlarni, shuningdek, kraudfanding an’anaviy vositalar uchun mavjud bo‘lma-
gan joylarni egallashi orqali barqaror moliyalashtirish maqsadlarining bir-birini to‘ldirishini kuchaytirish, “yashil” 
kraudfandingni maxsus soliq tartibga solishni amalga oshirishda, shuningdek kraudfanding platformalari orqali 
tranzaksion xarajatlarni qayta taqsimlash va kamaytirishda jalb qilingan kapital qiymatini muntazam ravishda 
pasaytirishni alohida qayd etish lozim. 

Shu bilan birga, sayt va loyihani joylashtirish yurisdiksiyasi bilan bog‘liq valyuta va huquqiy moliyalashti-
rish cheklovlariga bog‘liqlik, kraudfanding maydonchasiga qarab moliyalashtirish maqsadlariga cheklovlar va 
cheklovlarning kuchli tarqalishi kabi to‘siqlar mazkur moliyalashtirish modelining samaradorligiga salbiy ta’sir 
ko‘rsatadi.

X U L O S A  V A  T A K L I F L A R .
Mazkur tadqiqot doirasida bir qator xulosalar olindi. Jumladan:
● global “yashil” rivojlanish indeksi (GYaRI) ma’lumotlari shuni ko‘rsatmoqdaki, bugungi kungacha O‘zbeki-

stonda “yashil” iqtisodiyot yaratish yo‘lida amalga oshirilgan chora-tadbirlar yetarlicha hali samara berma-
gan. O‘zbekiston mazkur indeks hisoblanadigan 160 ta mamlakat ichida (Markaziy Osiyo mamlakatlari 
ichida Qozog‘iston, Qirg‘iziston va Tojikistondan keyingi o‘rinda) 156-o‘rinni egallayotlanligi achinarli hol. 

● COVID19 pandemiyasi onlayn kraudfanding platformalarining yuqori ahamiyatini ko‘rsatdi, uning qulay-
ligi va qamrovi tufayli COVID19ga qarshi kurashda tashkiliy va tibbiy yordamni hamda ilmiy tadqiqotlarni 
moliyalashtirishga yordam beradigan kuchli vositaga aylandi.

● dunyoning eng yirik Kickstarter, Indiegogo, GoFundMe kraudfanding platformalari asrimizning birinchi 
o‘n yiligi ohirida ommalashishni boshlagan bo‘lib, unda loyihalarning har qanday turlari uchun mablag‘ 
jalb qilish bilan shug‘ullanadi. Mazkur mablag‘lar internet tarmoqdari orqali dunyoning barcha mamlakat-
lari namoyandalari ishtirokida amalga oshirilishi mumkin.

● “yashil” kraudfandingni qo‘llash orqali olinadigan imkoniyatlar va uni amalga oshirishdagi bir qator chek-
lovlar bo‘yicha ma’lumot keltirilgan. Bunda imkoniyat sifatida rivojlanishni moliyalashtirishning barcha 

Y manbalari o‘rtasidagi munosabatlarni, shuningdek, kraudfanding an’anaviy vositalar uchun mavjud 
bo‘lmagan joylarni egallashi orqali barqaror moliyalashtirish maqsadlarining bir-birini to‘ldirishini kuchay-
tirish, “yashil” kraudfandingni maxsus soliq tartibga solishni amalga oshirishda, shuningdek kraudfanding 
platformalari orqali tranzaksion xarajatlarni qayta taqsimlash va kamaytirishda jalb qilingan kapital qiy-
matini muntazam ravishda pasaytirishni alohida qayd etish lozim. 

● sayt va loyihani joylashtirish yurisdiksiyasi bilan bog‘liq valyuta va huquqiy moliyalashtirish cheklovlariga 
bog‘liqlik, kraudfanding maydonchasiga qarab moliyalashtirish maqsadlariga cheklovlar va cheklovlarning 
kuchli tarqalishi kabi to‘siqlar mazkur moliyalashtirish modelining samaradorligiga salbiy ta’sir ko‘rsatadi.

Shu bilan birga O‘zbekiston moliya-kredit institutlarining qiziqishini oshirish va “yashil” iqtisodiyotga inves-
torlarni jalb qilish uchun quyidagi chora-tadbirlarni amalga oshirish tavsiya etiladi:

● “yashil” loyihalar va ekologik toza faoliyatni moliyalashtirishni rag‘batlantiruvchi infratuzilma va tartibga 
solish muhitini shakllantirish;

● Agrobank negizida yashil bank yaratish. Ijobiy tajriba sifatida biz Yevropa Ittifoqining iqlim banki bo‘lgan 
va Yevropada ham, chet yelda ham “yashil bitim” maqsadlarini ilgari surish bilan shug‘ullanadigan Yevro-
pa investitsiya banki (EIB) faoliyatini olib borishimiz mumkin. 2021-yildan boshlab barcha YeIB operatsi-
yalari Parij iqlim shartnomasi qoidalariga mos keladi;

● strategik obligatsiyalar chiqarish – yashil moliya bozorining likvidligini ta’minlash va institutsional inves-
torlarning mablag‘larini jalb qilish uchun davlat yashil obligatsiyalarini chiqarish;

● “yashil” iqtisodiyotni moliyalashtirish bilan bog‘liq ETF va investitsiya fondlarini yaratish. Bunday mab-
lag‘lar investitsiyalarni tanlashda ularning maqsadlari va strategiyalariga mos keladigan ekologik, ijtimoiy 
va boshqaruv omillarining keng doirasini hisobga olishi mumkin.

